
Broj predmeta:  01-28-_____-2020 

Gracanica: __.__.2020.godine 

 

 

 

Na osnovu člana 10.  Statutarne Odluke o organizaciji Grada Gračanica a u skladu sa Zakonom o 

gradu Gračanica (“Službeni glasnik grada Gračanica” broj: 1/19),Gradsko vijeće grada Gračanica 

na sjednici održanoj dana __.__.2020. godine, d o n o s i 

 

 

ODLUKU 

o pretpostavkama,, načelima i načinu izrade  

Programa kapitalnih investicija grada Gračanica za period 2021.-2025.godina 

 

 

 

I 

 

Usvajaju  se  pretpostavke,  načela i  način  izrade  Programa  kapitalnih  investicija  grada 

Gračanica za period 2021.-2025. godina (u daljem tekstu: PKI 2021.-2025.) u skladu sa 

“Aneksom I”  koji je sastavni dio ove Odluke. 

 

 

II 

 

Gradonačelnik grada Gračanica se obavezuje da razradi i predlozi Gradskom  vijeću u formi 

nacrta i  prijedloga PKI 2021.-2025. u roku od 3 mjeseca.. 

 

 

 

III 

 

Odluka stupa na snagu danom objavljivanja u ,,Službenom  glasniku grada Gračanica". 

 

 

 

 

 

 

 

                                                                                                   PREDSJEDAVAJUĆI    

                                                                                                   GRADSKOG VIJEĆA · 

                                                                                                   ____________________                 

                                                                                                          Nihad Krajinović 

ANEKS  I  

 

 

PRETPOST AVKE, NAČELA  I NAČIN  IZRADE 

PROGRAMA   KAPITALNIH   INVESTICIJA   GRADA  GRAČANICA   2021.-2025. 

 

I -  Opšte pretpostavke 

 

I.1) Program  kapitalnih  investicija  Grada  Gračanica  2021.-2025.(u  daljem  tekstu: PKI 2021- 

       2025) predstavlja višegodišnji plan razvoja Grada i poboljšanja standarda u sferi upravljanja  

javnim dobrima grada. Njegov cilj je utvrditi, u okvirima važećih zakonskih propisa i na 

osnovu organizacionih i finansijskih mogućnosti, visinu dugoročnih izdataka za organi-

zovanu izgradnju, modernizaciju i poboljšanje tehničke i društvene infrastrukture Grada. 

Program takode predstavlja osnovni mehanizam koordinacije procesa realizacije investicija. 

 

I.2) Načela i kriteriji za ocjenjivanje investicionih projekata će uzimati u obzir sljedeće: 

- potrebu dosljednog poboljšanja kvaliteta života gradana; 

- neophodnost unapređenja uslova za funkcionisanje privrede u gradu; 

- kulturne, ekološke i prostorme uslove koje Grad postavlja; 

- uticaj predložene investicije na realizaciju strateških planova Grad; 

- uticaj procesa realizacije Programa na podsticanje sveopšteg razvoja Grada i na privlačenje   

    inostranog investicijskog kapitala. 

 

I.3)  Pri donošenju Odluka o uključivanju pojedinih projekata u PKI 2021.-2025., prednost će imati  

      investicije: 

- čija je realizacija neophodna kako bi se ispunili zakonski uslovi; 

- koje su započete i čiji je nastavak neophodan kako bi se postigao predvideni efekat; 

- koje omogucavaju povecanje broja novih radnih mjesta; 

- koje omogucavaju smanjenje tekucih budzetskih izdataka kroz smanjenje troškova 

održavanja ili obima posla, iii doprinose rastu gradskih prihoda; 

- koje obezbjeduju ili unapreduju pružanje usluga znatnom broju građana; 

- koje su u skladu sa općirn ocekivanjima javnosti. 

 

I.4)  Kriterije ocjenjivanja investicionih projekata i principe za njihovo bodovanja će usvojiti   

        Koordinacioni tim u formi Odluke o kriterijima ocjenjivanja investicionih projekata priku-  

         pljenih na osnovu prijedloga za investiranje. 

 

I.5)  Konačna   lista   investicionih   projekata,   prema   prihvaćenim   kriterijima,   u   svom finansij  

        -skom nivou, će u okviru PKI 2021.-2025. biti prilagođena sljedećem: 

- višegodišnjoj projekciji Gradskih prihoda; 

- višegodišnjoj procjeni Gradskih tekućih troškova; 

- stanju raspoloživih sredstava, za svaku godinu posebno, kao i dugoročno; 

- politici finansiranja investicija uz pomoć instrumenata zaduživanja u skladu sa Zakonom o  

    dugu, zaduživanju i garancijama u Federaciji BiH;                           ·              

- mogućnostima finansiranja investicija iz spoljnjih izvora kapitala u okviru partnerstva   

izmedu   javnog i privatnog sektora. 

 

Svi ne realizovani projekti iz Programa kapitalnih investicija 2010.-2014. i Programa 

kapitalnih investicija 2016-2020., će biti uvršteni u novi Program kapitalnih investicija 2021-

2025 godine koji će se ažurirati svake godine. 

II - Principi  za izradu  Program kapitalnih investicija 2021-2025.godine (PKI 2021.-2025.): 

 

 

II.1) Program kapitalnih investicija 2021-2025.godine (PKI 2021.-2025) će biti: 
 

-  petogodišnji program; 

 

-  pripreman  na  osnovu jedinstvenog  obrasca  tzv.  PRIJEDLOGA  ZA  INVESTIRANJE, 

dostavljenog u formi koju usvoji koordinacioni tim, a Prijedlog za investiranje mogu 

dostaviti: MZ, gradani Grada pojedinačno, vijećnici, komisije  Gradskog  vijeća,  Gradona-

čelnik, gradske  službe za upravu i drugi organi, privredni subjekti, udruženja građana i 

fondacije; 

 

-  usvojen od strane Gradskog vijeća prije usvajanja budžeta za narednu godinu; 

 

- program koji će obuhvatati gradske investicije u vrijednosti preko  10.000,00 KM koje 

sprovodi nadležna gradska služba (novi gradevinski i tehnički poduhvati, ulaganje u 

rekonstrukciju/obnovu, investicije u cilju modernizacije, investicijska kupovina, poboljšanje); 

 

- osnova za izradu investicionog aneksa budžeta za naredne godine; 

 

- program progresivnog karaktera, što znači da će nakon realizacije projekata predviđenih za 

prvu  godinu  biti  dopunjavan  projektima  za  novu narednu do  petu  godinu,  koja  

zaokružuje Program. Istovremeno, ukoliko bude potrebno, biće ažuriran za naredne četiri 

budžetske godine. 

-program će biti ažuriran svake godine, a izvještaj o realizaciji projekata iz Programa za 

prethodnu godinu će biti dostavljen Gradskom vijeću na razmatranje i usvajanje 

 

 

II.2) Način izrade PKJ 2021.-2025. 

 

-  Rad na  PKI  2021.-2025. će  predvoditi  Koordinacioni  tim,  kojeg  će  imenovati 

Gradonačelnik, u saradnji sa pojedinim odjelima i organizacionim jedinicama  Grada, 

naročito sa njenim tehničkim odjelom i odjelom za finansije i budžet; 

 

-   Gradonačelnik će  imenovati  sastav  Koordinacionog  tima  za  rad  na  PKI  2021.- 

2025.godina i odrediti okvir kompetencija  članova tima. U ovaj timu će biti imenovani 

Gradonačelnik, predstavnika vijećničkih komisija, stručnjaci zaposlenih u Gradskoj upravi i 

predstavnici lokalnih udruženja građana; 

 

- Tim će utvrđivati listu investicionih projekata prihvaćenih za preliminarnu analizu, 

dodjeljivati bodove pojedinim projektima, rangirati ih prema broju bodova, kao i  

proslijediti PKI 2021.-2025.godina Gradonačelniku. Gradonačelnik će usvojiti Listu 

prioritetnih investicija, kako novih tako i onih koje se nastavljaju od ranije, koja će  biti 

osnova za izradu nacrta PKI 2021.-2025.godina i proslijeden Gradskom Vijeću na usvajanje; 

 

-  Gradonačelnik ć e  u  formi  odluke  odrediti  plan  i   dinamiku  rada  na  PKI 2021-2025,  

za vremenski  period od 2021. do 2025. godine. 


